
ᑐᒡᓖᔪᖅ:  ᑖᓇ ᐋᑕᔅ  
 
ᐃᒪᐃᒻᒪᑦ, ᐃᓅᓯᕐᒥᓂᒃ ᑭᐱᓯᖃᑦᑕᕐᓂᕐᒧᑦ ᐅᖑᒪᑦᓯᔾᔪᑎᒃᓴᖃᕆᐊᖃᕐᓂᖅ ᑐᐊᕕᕐᓇᕐᖢᓂ 
ᓯᕗᓪᓕᐅᔾᔭᐅᔭᕆᐊᖃᕐᒪᑦ ᑲᒪᒋᔭᕆᐊᓕᖕᓂ; 
 
ᐊᒻᒪᓗ ᐃᒪᐃᒻᒪᑦ, ᑐᓐᖓᕕᒃᑯᑦ ᐱᓕᕆᖃᑎᖃᕐᓯᒪᒻᒪᑕ ᓄᓇᕗᑦ ᒐᕙᒪᖓᓂᒃ ᓴᖅᑮᓯᒪᓪᓗᑎᒃ ᑕᐃᔭᐅᔪᒥᒃ 
ᐅᖃᖃᑎᒌᓪᓗᒃ! (‘Let’s Talk About It’), ᓄᓇᕗᒻᒨᖓᓕᖅᑎᑕᐅᓯᒪᔪᖅ ᐆᒻᒪᕆᐊᒃᑲᓐᓂᕈᑎᒃᓴᖅ ᒪᕐᕉᓐᓂᒃ-
ᐅᓪᓘᓐᓂᒃ ᑐᕌᖓᔪᖅ ᐃᓅᓯᕐᒥᒃ ᑭᐱᓯᖃᑦᑕᕐᓂᕐᒧᑦ ᐅᖑᒪᑦᓯᔾᔪᑎᒃᓴᒧᑦ ᐊᒻᒪᓗ ᐃᑲᔫᑎᒃᓴᓂᒃ 
ᐱᓕᒻᒪᒃᓴᖅᑎᑦᓯᓂᒃᑯᑦ ᑲᑎᓐᖓᓂᒃᑯᑦ; 
 
ᐊᒻᒪᓗ ᐃᒪᐃᒻᒪᑦ, ᐊᖏᕈᑕᐅᓯᒪᔪᖅ 4.3 ᓄᓇᕗᒻᒥ ᐃᓅᓯᕐᒥᓂᒃ ᑭᐱᓯᑦᑕᐃᓕᒪᓂᕐᒧᑦ ᐅᖑᒪᑦᓯᔾᔪᑎᒃᓴᓂ 
ᑐᑭᒧᐊᒍᑎᒃᓴᓕᐊᖑᓯᒪᔪᑦ ᐊᐅᓚᔾᔭᐃᒋᐊᕈᑎᒃᓴᑦ ᐸᕐᓇᐅᑎᑦ 2011-2014 ᐅᖃᕐᓯᒪᒻᒪ “ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᕈᓐᓇᖅᑐᑦ ᒪᒃᑯᑦᑐᑦ ᐊᑐᐃᓐᓇᐅᒪᐃᓐᓇᖅᑐᓂᒃ ᐃᓱᓕᑦᑕᕐᕕᖃᓐᖏᑦᑐᓂᒃ 
ᐃᓕᓐᓂᐊᑎᑦᓯᒍᑎᒃᓴᖅᑕᖃᖁᓪᓗᒍ ᐃᓱᒪᓕᕆᓂᕐᒥᒃ, ᐅᐃᕆᓇᖅᑐᓕᕆᓂᕐᒥᒃ, ᐊᒻᒪᓗ ᐃᓅᓯᕐᒥᓂᒃ 
ᑭᐱᓯᑦᑕᐃᓕᓂᕐᒧᑦ ᐅᖑᒪᑦᓯᔾᔪᑎᒃᓴᓂᒃ ᐊᒻᒪᓗ ᐃᑲᔪᖅᑎᑕᖃᒃᑲᓂᕐᓗᓂ ᐃᓕᓐᓂᐊᕐᓯᒪᔪᓂᒃ ᐃᓕᓐᓂᐊᕕᖕᒥ 
ᐃᖅᑲᓇᐃᔭᖅᑎᓂᒃ ᐊᒻᒪᓗ ᓄᓇᓕᖕᓂ ᐃᓕᓴᐃᔨᓂᒃ.” 
 
ᑕᐃᒪᐃᒻᒪᑦ ᐋᖅᑭᓕᕐᓕ, ᐃᓚᒋᔭᐅᔪᑦ ᐅᖃᐅᔾᔨᓗᑎᒃ ᓄᓇᕗᑦ ᒐᕙᒪᖓᓂᒃ ᐊᑐᓕᖅᑎᑦᓯᖁᓗᒋᑦ ᐃᓅᖕᓯᒥᓂᒃ 
ᑭᐱᓯᖃᑦᑕᓂᕐᒥᒃ ᐅᖑᒪᑦᓯᔾᔪᑎᒃᓴᓂᒃ ᐃᓕᓴᐃᓂᕐᒥᒃ ᐃᓕᓐᓂᐊᕐᕕᐊᓗᖕᓂ ᑕᐃᒃᑯᓄᖓ ᐃᓕᓐᓂᐊᖅᑎᓄᑦ 
ᐃᓕᓐᓂᐊᕈᒪᔪᓄᑦ ᒪᓂᒪᑎᑕᐅᓗᓂ; 
 
ᑕᐃᒪᐃᒻᒪᑦ ᐋᖅᑭᑲᓐᓂᓕᕐᓕ, ᐃᓚᒋᔭᐅᔪᑦ ᐅᖃᐅᔾᔨᓗᑎᒃ ᐱᓕᕆᐊᖃᕐᓯᒪᔪᓕᒫᓂᒃ ᓄᓇᕗᒻᒥ ᐃᓅᓯᕐᒥᓂᒃ 
ᑭᐱᓯᑦᑕᐃᓕᒪᓂᕐᒧᑦ ᐅᖑᒪᑦᓯᔾᔪᑎᒃᓴᒥᒃ ᑐᑭᒧᐊᒍᑎᒃᓴᓕᐅᕐᓯᒪᔪᓂᒃ ᖁᑦᓯᓂᕐᐹᒨᖅᑕᐅᓗᓂ 
ᓯᕗᓪᓕᕐᐸᐅᔾᔭᐅᔭᕆᐊᓕᖕᓂ ᐊᒻᒪᓗ ᐅᖃᐅᔾᔭᐅᒋᐊᒃᑲᓂᕐᓗᑎᒃ ᐊᑐᓕᖅᑎᑕᐅᒋᐊᖃᒻᒪᕆᓐᓂᖏᓐᓂᒃ 
ᐊᖏᕈᑕᐅᓯᒪᔪᓕᒫᑦ ᐊᑐᖅᑕᐅᔪᒫᕐᓂᐊᕐᓯᒪᓂᖏᓐᓂᒃ 2011-2014 ᐊᐅᓚᔾᔭᐃᒋᐊᕈᑎᓂ ᐸᕐᓇᐅᑎᓂ. 

